
Corpas kontseilariak 2006ko Literatur Sorkuntzaren Saria jaso zuen Daniel Aldayaren "Poema York" lana aurkeztu du
Asteazkena, 2007ko abenduaren 26a. Juan Ramón Corpas Mauleón Kultura eta Turismo Departamentuko kontseilariak "Poema York" lana aurkeztu du, hau da, Daniel Aldayak irailaren 11ko tragediari buruz idatzitako olerki liburu historikoa. Hitzaurrea Ramón Irigoyen idazlearena da. 

“Poema York” lanak 2006ko Literatur Sorkuntzaren Saria jaso zuen. Nafarroako Gobernuko Kultura eta Turismo Departamentuak antolatzen du, eta saria 3.000 eurokoa izaten da. 1992az geroztik urtero antolatu dute, hainbat literatura estilotan sorkuntza sustatzearren: olerkigintzan, narratiban eta saiakeran. Pedro Lozano Bartolozzi epaimahaiko kideak adierazi zuenez, aurkeztutako 16 olerki liburuetako batzuk “lan duinak ziren, eta batzuk idazle ospetsuenak”, baina Daniel Aldayaren lanak bereziki harritu zituen. “Ezaugarri hausleak ditu, eta ez da ohiko olerkia”, adierazi zuen Lozanok. Epaimahaiko kideak honako hauek izan ziren: Lozano bera; Camino Paredes Kultura zuzendari nagusia; Iñaki Gordejuela Kultura Jardueren saileko burua; Carmen Jusué garai hartan Liburuaren eta Argitalpenen saileko buru zena; eta Ricardo Pita Nafarroako Unibertsitate Publikoko Argitalpenen zuzendaria. “Aldayak Erdi Aroko biribiltasun miniaturista eta mezu sakona uztartu ditu”, esan zuen Lozanok. 

 


“Poema York” lanean, irailaren 11ren eta Erromatar Inperioak Mendebaldean izandako erorialdiaren arteko paralelismoaren berri eman du egileak, eta literaturaren denboragabetasuna baliatu du pertsonaien amaiera islatzeko. 
 


New York Babelen metafora gisa kokatu du liburuak, eta bertan, hizkuntza unibertsala olerkia izan dadin proposatu du egileak. Olerki liburua idazteko lau urtez egin behar izan du lan Aldayak, etsia hartu eta Dorre Bikietatik euren burua bota zuten lagunen irudiak hunkituta. 


Liburua Nafarroako Gobernuaren Argitalpenen Funtsean eskuratu daiteke (Navas de Tolosa kalea, 21), eta baita hainbat liburu dendatan ere. 700 ale argitaratu dituzte, eta 5 euroren truke daude salgai. 


Daniel Aldaya (Iruñea, 1976) hiru olerki libururen egilea da: “Poema York” (Nafarroako Gobernuaren Argitalpenak, 2007), “SMS” (Calambur, 2007) eta “Inventario de panes y peces” (Fecit, 2003). Sariei dagokienez, berriz, honako hauek jaso ditu: Idazle Gazteentzako Letren Saria (Francisco Ynduráin Saria), Literatura Sorkuntzaren Saria (Nafarroako Gobernuarena), Nafarroako Artista Gazteen Topaketetako Literatura Generoen Lehen Saria, IV. “El libro” Olerki Lehiaketako Lehen Saria (ex aequo), Alzirako Gazteen Olerki Lehiaketako Lehen Saria eta María del Villar Lehiaketako Ohorezko Aipamena. Era berean, Ciudad de Getafe Lehiaketan hautatuetako bat izan da, beste egile batzuekin batera. Narratibaren arloko zenbait sari ere jaso ditu. “Río Arga” aldizkariko erredakzio kontseiluko kidea da, eta “Luces y Sombras” aldizkariko erredakzio kontseiluko kide ere izan da. Hainbat antologiatan eman dute bere berri, eta Keltiar Aldea folk taldeko letra-idazlea da. 
 


Literatur Sorkuntzaren Sariaren irabazleak honako hauek dira: 1992an (Narratiba) Daniel Vidaurretaren “La Mañueta”; 1993an (Saiakera) ez zuten saririk eman; 1994an (Olerkigintza) José Javier Alfaro Calvoren “Asfalto y piel”; 1995ean (Narratiba) Javier Rodrigo Ruipérezen “El ilusionista”; 1996an (Saiakera) ez zuten saririk eman; 1997an (Olerkigintza) Iñaki Desormaisen “El Yelmo de Mambrino”; 1998an (Narratiba) Juan Gracia Armendárizen “Queridos desconocidos”; 1999an (Saiakera) José María Romeraren “Juego de palabras”; 2000n (Olerkigintza) Carlos Baos Galánen “Tanto o ningún prodigio”; 2001ean (Narratiba) Ignacio Lloreten “Juguetes sin recoger”; 2002an (Saiakera) ez zuten saririk eman; 2003an (Olerkigintza) Marina Aoiz Monrealen “Edelphus”; 2004an (Narratiba) Patxi Irurzun Ilundáinen “Atrapados en el paraíso”; 2005ean (Saiakera) ez zuten saririk eman; 2006an (Olerkigintza) Daniel Aldayaren “Poema York”, eta 2007an (Narratiba) Pedro Lozano Bartolozziren “El fuego de la tierra. Cronicón novelado, deconstruido, coral y patriótico”.






	[image: image5.png]




	[image: image6.png]Carlos Ill, 2. 31002 PAMPLONA @& 848 42 77 00 948 22 76 73
gobiernodenavarra.prensa@cfnavarra.es  www.navarra.es




	Página 1 de 2


PAGE  
	[image: image2.png]




	[image: image3.png]4D Carlos 111, 2. 31002 PAMPLONA & 848 4277 00 948 2276 73
%gobiernodenavarra.prensa@cfnavarra.es WWw.navarra.es




	Página 2 de 2



[image: image1.png][image: image2.png][image: image3.png][image: image4.png][image: image5.png][image: image6.png]